
ՈՐՈՇՈՒՄ 

 
ԵՐԵՎԱՆԻ ՔԱՂԱՔԱՊԵՏԱՐԱՆԻ ԱՇԽԱՏԱԿԱԶՄԻ ՀԱՄԱՅՆՔԱՅԻՆ 

 ԾԱՌԱՅՈՂԻ ԶԲԱՂԵՑՐԱԾ  ՊԱՇՏՈՆԻ ԵՆԹԱԽՄԲԻՆ ՀԱՄԱՊԱՏԱՍԽԱՆՈՂ  
ԴԱՍԱՅԻՆ ԱՍՏԻՃԱՆԻՑ ԱՎԵԼԻ ԲԱՐՁՐ ԴԱՍԱՅԻՆ ԱՍՏԻՃԱՆ ՈՒՆԵՆԱԼՈՒ 

 ՀԱՄԱՐ ՀԱՎԵԼԱՎՃԱՐԻ ԿԻՐԱՌՄԱՆ ԿԱՐԳԸ ԵՎ ՉԱՓԸ ՍԱՀՄԱՆԵԼՈՒ ՄԱՍԻՆ 
 

 Ղեկավարվելով «Երևան քաղաքում տեղական ինքնակառավարման մասին» օրենքի 6-րդ 
հոդվածի 2-րդ մասով, «Տեղական ինքնակառավարման մասին» օրենքի 34-րդ հոդվածի 5-րդ և  7-րդ 
մասերով, «Համայնքային ծառայության մասին» օրենքի 26-րդ հոդվածի 1-ին մասի «բ» կետով. 
 Երևան քաղաքի ավագանին որոշում է. 
 1. Սահմանել, որ. 

1) Երևանի քաղաքապետարանի աշխատակազմի համայնքային ծառայողի զբաղեցրած 
պաշտոնի ենթախմբին համապատասխանող դասային աստիճանից ավելի բարձր դասային 
աստիճան ունեցող համայնքային ծառայողին յուրաքանչյուր ամիս տրվում է հավելավճար՝ նրա 
պաշտոնային դրույքաչափի հինգ տոկոսի չափով: 
 2)  2019 թվականի հունվարի 1-ից հետո համայնքային ծառայողին տվյալ պաշտոնի 
ենթախմբին համապատասխանող դասային աստիճանից ավելի բարձր դասային աստիճան 
շնորհելու դեպքում համայնքային ծառայողին յուրաքանչյուր ամիս տրվում է սույն որոշման 1-ին 
կետի 1-ին ենթակետում նշված չափով հավելավճար՝ այդ իրավունքի ծագմանը հաջորդող ամսվա 
1-ից:  

2.Սույն որոշումն ուժի մեջ է մտնում 2019 թվականի հունվարի 1-ից: 
 
 
 

   ԵՐԵՎԱՆԻ ՔԱՂԱՔԱՊԵՏ                    Հ.ՄԱՐՈՒԹՅԱՆ 

ՏԵՂԵԿԱՆՔ – ՀԻՄՆԱՎՈՐՈՒՄ 
 

«ԵՐԵՎԱՆԻ ՔԱՂԱՔԱՊԵՏԱՐԱՆԻ ԱՇԽԱՏԱԿԱԶՄԻ ՀԱՄԱՅՆՔԱՅԻՆ ԾԱՌԱՅՈՂԻ 
ԶԲԱՂԵՑՐԱԾ ՊԱՇՏՈՆԻ ԵՆԹԱԽՄԲԻՆ ՀԱՄԱՊԱՏԱՍԽԱՆՈՂ ԴԱՍԱՅԻՆ ԱՍՏԻՃԱՆԻՑ ԱՎԵԼԻ 
ԲԱՐՁՐ ԴԱՍԱՅԻՆ ԱՍՏԻՃԱՆ ՈՒՆԵՆԱԼՈՒ ՀԱՄԱՐ ՀԱՎԵԼԱՎՃԱՐԻ ԿԻՐԱՌՄԱՆ ԿԱՐԳԸ ԵՎ 

ՉԱՓԸ ՍԱՀՄԱՆԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆՆԱԽԱԳԾԻ 
ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 

 
Որոշման ընդունման անհրաժեշտությունը պայմանավորված է «Տեղական 

ինքնակառավարման մասին» օրենքի 34-րդ հոդվածի 5-րդ և 7-րդ մասերով, «Համայնքային 
ծառայության մասին» օրենքի 26-րդ հոդվածի 1-ին մասի բ) կետի պահանջներով, համաձայն որի 
համայնքային ծառայողի համար երաշխավորվում է հավելավճարի տեսքով վարձատրություն՝ իր 
զբաղեցրած պաշտոնի ենթախմբին համապատասխանող դասային աստիճանից ավելի բարձր 
դասային աստիճան ունենալու դեպքում: 

Որոշման նախագծով առաջարկվում է համայնքային ծառայողին  տալ հինգ տոկոսի չափով 
հավելավճար: 

Համայնքային ծառայության տվյալ պաշտոնի ենթախմբին համապատասխանող դասային 
աստիճանից ավելի բարձր դասային աստիճան ունենալու համար պաշտոնային դրույքաչափի 
նկատմամբ հաշվարկվող նշված տոկոսը սահմանելու համար հիմք է հանդիսացել «Պետական 
պաշտոններ և պետական ծառայության պաշտոններ զբաղեցրած անձանց վարձատրության 
մասին» օրենքի 7-րդ հոդվածի 5-րդ մասով ամրագրված՝ պաշտոնային դրույքաչափի նկատմամբ 
քաղաքացիական ծառայողների դեպքում կիրառվող հավելավճարի տոկոսային մեծությունը: 

Ներկա պահի դրությամբ Երևանի քաղաքապետարանի աշխատակազմի թվով 1629 
համայնքային ծառայության պաշտոններից հավելավճար կարող են ստանալ թվով 166 
համայնքային ծառայող: 

Որոշման նախագծով առաջարկվող հաշվարկի համաձայն 166 անձանց պաշտոնային 
դրույքաչափի նկատմամբ հինգ տոկոսը կիրառելուց հետո ամսական հավելավճարի գումարը 
կազմել է 2.087.920 ՀՀ դրամ (հավելավճար ստացողների ցուցակը կցվում է,  առդիր՝   20 թերթ): 

Ելնելով վերոհիշյալից և ղեկավարվելով «Տեղական ինքնակառավարման մասին» օրենքի 34-
րդ հոդվածի 5-րդ և 7-րդ մասերով, «Երևան քաղաքում տեղական ինքնակառավարման մասին» 
օրենքի 6-րդ հոդվածի 2-րդ մասվ, «Համայնքային ծառայության մասին» օրենքի 26-րդ հոդվածի 1-
ին մասի բ) կետով,  Երևան քաղաքի ավագանու հաստատմանն է ներկայացվում Երևան քաղաքի 
ավագանու «Երևանի քաղաքապետարանի աշխատակազմի համայնքային ծառայողի զբաղեցրած 
պաշտոնի ենթախմբին համապատասխանող դասային աստիճանից ավելի բարձր դասային 
աստիճան ունենալու համար հավելավճարի կիրառման կարգը և չափը հաստատելու մասին» 
որոշման նախագիծը: 

ՏԵՂԵԿԱՆՔ  
 

«ԵՐԵՎԱՆԻ ՔԱՂԱՔԱՊԵՏԱՐԱՆԻ ԱՇԽԱՏԱԿԱԶՄԻ ՀԱՄԱՅՆՔԱՅԻՆ ԾԱՌԱՅՈՂԻ 
ԶԲԱՂԵՑՐԱԾ ՊԱՇՏՈՆԻ ԵՆԹԱԽՄԲԻՆ ՀԱՄԱՊԱՏԱՍԽԱՆՈՂ ԴԱՍԱՅԻՆ ԱՍՏԻՃԱՆԻՑ ԱՎԵԼԻ 
ԲԱՐՁՐ ԴԱՍԱՅԻՆ ԱՍՏԻՃԱՆ ՈՒՆԵՆԱԼՈՒ ՀԱՄԱՐ ՀԱՎԵԼԱՎՃԱՐԻ ԿԻՐԱՌՄԱՆ ԿԱՐԳԸ ԵՎ 

ՉԱՓԸ ՍԱՀՄԱՆԵԼՈՒ ՄԱՍԻՆ»  ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ 
ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ  ԱԿՏԵՐԻ ԸՆԴՈՒՆՄԱՆ 

ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ 
 

 
«Երևանի քաղաքապետարանի աշխատակազմի համայնքային ծառայողի զբաղեցրած 

պաշտոնի ենթախմբին համապատասխանող դասային աստիճանից ավելի բարձր դասային 
աստիճան ունենալու համար հավելավճարի կիրառման կարգը և չափը սահմանելու մասին» 
Երևան քաղաքի ավագանու որոշման նախագծի ընդունման առնչությամբ այլ իրավական ակտերի 
ընդունման անհրաժեշտություն չի առաջանում: 

 
 
 

ՏԵՂԵԿԱՆՔ  
 

«ԵՐԵՎԱՆԻ  ՔԱՂԱՔԱՊԵՏԱՐԱՆԻ  ԱՇԽԱՏԱԿԱԶՄԻ  ՀԱՄԱՅՆՔԱՅԻՆ  ԾԱՌԱՅՈՂԻ 
ԶԲԱՂԵՑՐԱԾ ՊԱՇՏՈՆԻ ԵՆԹԱԽՄԲԻՆ ՀԱՄԱՊԱՏԱՍԽԱՆՈՂ ԴԱՍԱՅԻՆ ԱՍՏԻՃԱՆԻՑ ԱՎԵԼԻ 
ԲԱՐՁՐ ԴԱՍԱՅԻՆ ԱՍՏԻՃԱՆ ՈՒՆԵՆԱԼՈՒ ՀԱՄԱՐ ՀԱՎԵԼԱՎՃԱՐԻ ԿԻՐԱՌՄԱՆ ԿԱՐԳԸ ԵՎ 

ՉԱՓԸ ՀԱՍՏԱՏԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ 
ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ 

ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ 
 

 
«Երևանի քաղաքապետարանի աշխատակազմի համայնքային ծառայողի զբաղեցրած 

պաշտոնի ենթախմբին համապատասխանող դասային աստիճանից ավելի բարձր դասային 
աստիճան ունենալու համար հավելավճարի կիրառման կարգը և չափը սահմանելու մասին»  
Երևան քաղաքի ավագանու որոշման նախագծի ընդունման կապակցությամբ Երևանի բյուջեի 
եկամուտներում և ծախսերում առանձնակի փոփոխություններ չեն սպասվում: 

 
 
 
 

 ԵՐԵՎԱՆԻ  ՔԱՂԱՔԱՊԵՏ                             Հ. ՄԱՐՈՒԹՅԱՆ 

